
2013tik aurrera Migrazio Mugimenduen Estatistikan "ofizioz" egindako 

errolda-mugimenduen tratamenduari buruzko ohar metodologikoa 

 

Emigrazioak 

Udal batzuek ofiziozko oharpenak erabiltzen dituzte beren udalerrietan bizi 

direnei baja emateko; bidegabeko inklusio eta iraungipenagatiko baja gisan 

erregistratutako mugimenduak dira, azken horiek atzerritarrenak bakarrik.  

Azken urteotan, mugimendu mota horrek gora egin du, batez ere atzerrian 

jaiotako pertsonen ondorioz; izan ere, errubrika horien pean erregistratutako 

baja guztien %75 inguru dira.  

2013ko Migrazio Mugimenduen Estatistika argitaratu arte, bai bidegabeko 

inklusioak bai iraungipenagatiko bajak "beste mugimendu batzuk" bezala 

sailkatzen ziren, baina urte horretatik aurrera, benetan Autonomia Erkidegotik 

kanporako emigrazioak direla egiaztatu ondoren, kategoria horren barruan 

birsailkatzeari ekin zitzaion: atzerritarren eta beste Autonomia Erkidego 

batzuetako espainiarren baja guztiak, eta Euskal AEn jaiotako pertsonei 

dagozkien bajen zati bat. 

Errolda-baja horietan ez dira jasotzen helmuga-lekuak; izan ere, logikoa denez, 

Udalak ez ditu ezagutzen, eta, beraz, Migrazio Mugimenduen Estatistikan 

egotzi egiten dira aurreko immigrazio-mugimendu baten jatorria kontuan 

hartuta, kasu gehienetan, edo jaioterria kontuan hartuta, aurreko mugimenduen 

berri izan ezean.  

Euskal AEn jaiotakoen kasuan, emigrazio gisa birsailkatzen dira, eta, beraz, 

helmuga-lekua egozten da Erkidegotik kanpoko aurreko immigrazio-

mugimenduren bat dagoenean; aurreko mugimendurik ez badago, baja inklusio 

desegoki gisa mantendu da. 

 

Immigrazioak 

Antzeko zerbait gertatzen da omisioagatiko alten errolda-idatzoharrekin, horien 

artean atzerrian jaiotakoak %70 baitira. Herritarrak ez badu bere jatorria 

jakinarazten, omisio gisa alta ematen zaio, nahiz eta egiatan kasu askotan 

immigrazioa izan. 

2013ko Migrazio Mugimenduen Estatistikatik aurrera, atzerrian edo beste 

Autonomia Erkidego batzuetan jaiotako pertsonen omisioagatiko altak 

immigrazio gisa birsailkatzen dira. Kasu horretan, jatorriko lekua egozten da 

aurreko emigrazio-mugimendu bat edo jaiolekua kontuan hartuta, erregistro hori 

ez badago. 

Euskal AEn jaiotakoen kasuan, bakarrik immigrazio gisa birsailkatzen dira 

emigrazioagatiko baja bat aurretik duten omisioak; kasu horretan, 

emigrazioaren helmuga immigrazioaren jatorri gisa egozten da. 



 

Serie berriak 

Eustatek azken urteetako emigrazio- eta immigrazio-serieen berrikuspena 

egingo du laster, aurrez azaldutako metodologia aplikatuta. Bitartean, 2014ko 

Panorama Demografikoan zenbait estimazio aurreratu aurki daitezke. 


